
Tróndur Arge – Tórsvøllur

Tað eru bara tvey lið um 
árið, ið selppa at spæla um 
Stórsteypið. Tað er liðið, 
sum vinnur føroyameistara­
heitið, og liðið, sum vinnur 
kappingina um Løgmans­
steypið. Tá so Víkingur, við 
sínum fjórða sigri upp á 
ellivu ár vinnur steypið til 
ognar, so er tað ein staðfest­
ing av einum góðum tíðar­
skeiði í felagnum.

Tað vóru fáir áskoðarar 
dystin á Tórsvølli leygar­
kvøldið, men tey viðhalds­
fólkini hjá Víkingi, ið vóru 
møtt upp, vóru øll fegin um 
sigurin. Stórsteypið kann 
nú standa í felagshúsinum 
hjá Víkingi í allar ævir. Eitt 
minni um, at Víkingur hevur 
upp á níggju ár hevur vunnið 
alt, sum vinnast kann.

Bagge er Bagge
Tað er ymiskt í hvussu stór­
um álvara liðini taka tær 
ymisku venjingarkapping­
arnar, ið eru undan kapping­
arbyrjan. Serliga Víkingur 
hevur sæð illað út í Klaks­
víkskappingini. Leygarkvøld­
ið stemplaði Víkingur tó inn.

Liðið var í sterkastu upp­
stilling og tað sást í verju­
partinum, at liðið eisini tók 
dystin í stórum álvara. Sámal 
Erik Hentze, venjari hjá Vík­
ingi, ynskir mangan at liðini 
hjá honum liggja aftaliga á 
vøllinum í verjustøðu. So­
leiðis var eisini leygarkvøld­
ið. Síðani kemur veruligt lív í 
spælararnar, tá teir ljósabláu 
vinna bóltin.

Tað gjørdi eisini at dystur­
in varð nakað verjukendur í 
fyrra hálvleiki, tí KÍ hevði 
ikki í sinni hoppa í felluna 
hjá Víkingi. Víkingur kom 
til fleiri góðar støður í dyst­

inum. Tær flestu eftir skjót­
álop.

Fyri Víking kom tað væl 
við, at Gunnar Vatnhamar og 
Jákup V. Olsen royndust væl 
frá byrjan, meðan Hans Ják­

up Lervig gjørdi mun sum 
innskiftari.

Eisini Elias Rasmussen stóð 
væl, men hevði tvær minni 
góðar støður. Tann eina endaði 
við at kosta mál. Víkingur skal 

í næstum til at spæla yngri 
spælarar inn á liðið

.
Mikkjal royndir 
tvær spælætlanir
KÍ legði út við at spæla við 

FÓTBÓLTUR

H E S A  V I K U N A

2 ELIAS RASMUSSEN
Stóð sum heild væl, men í 

tveimum førum sást, at hann enn 
er ungur. Tann eini feilurin kosaði 
mál, meðan ungi málverjin sjálvur 
bjargaði í aðru atløgu, tá hann ikki 
megnaði at halda einum innleggi

3 GERT HANSEN
Greiddi sína skyldu sum 

høgri bakk væl. Kom ikki so 
nógv framvið, men er sterkur í 
verjuspælinum. Lesur spælið væl 
og torir at biðja um bóltin

4 ATLI GREGERSEN
Hevði Páll A. Klettskarð væl 

dekkaðan og kom sjáldan í óføri. 
Átti avgerandi blokadu í fyrra 
hálvleiki og skipaði annars spælið 
væl

4 FRÓÐI BENJAMINS.
Góður fyrsti dystur frá met 

manninum á landsliðnum. Stóð 
stinnur í tvídystunum í miðverjuni, 
og hevði fleiri góðar langar 
avleveringar í uppspælinum

3 HANUS JACOBSEN
Greiddi sína skyldu á 

vinstra bakki, men bleiv til 
tíðir yvirspældur í verjustøðu. 
Hevur verið meiri sjónligur í 
álopsspælinum, men sum heild eitt 
gott avrik

3 HANS JØRGEN 
DJURHUUS

Drúgvur á miðjuni, har hann er 
uppruddari. Hjálpi miðverjuni væl, 
so KÍ ikki fekk spælt upp gjøgnum 
miðjuna. Tykist væl fyri aftur í ár

4 GUNNAR VATNHAM
Fekk eitt framúr mál við góðari 

renning inn umverjuna. Nakað hann 
endurtók í seinna hálvleiki, men 
rakti akkurát ikki málið. Ein av 
teimum sum skal taka við í næstum

5 SØLVI VATNHAMAR 
(DAGSINS SPÆLARI)

Avgjørdi dystin við máli í evstu løtu. 
Spældi annars ein orkuríkan dyst 
á miðjuni, har hann víst at hann er 
til reiðar at verja heitið sum ársins 
spælari

4 FILIP DJORDJEVIC
Spældi væl á høga vongi, har 

hann fleiri ferðir bjóðaði KÍ verjuni 
av. Lívligur og orkuríkur og ikki 
minst meiri vandamikil enn vanligt

3 JÁKUP V. OLSEN
Eitt góðkent avrik á vinstra 

vongi, men bleiv útskiftur tíðliga 
í seinna hálvleiki við minni skaða. 
Brúkti ferðina væl í løtu og verður 
eisini ein av teimum, sum skal taka 
við í framtíðini

4 ADESHINA LAWAL
Hesin maðurin kann blíva ein 

fongur fyri Víking. Hóast hann 
ikki skoraði, so røkti hann sínar 
uppgávu sum fremsti maður hjá 
Víkingi væl

3 HANS JÁKUP LERVIG
Kom á vinstra vongin og 

smæddist ikki í framrættaða 
spælinum. Orkuríkur og málrættur í 
sínum spældi. Tordi eisini at skjóta, 
tá hann kom í skotstøðu

TONNI THOMSEN
Kom inn seinasta minuttir, men alt 
ov stutt til at gera eina meting

SÁMAL ERIK HENTZE
Fekk væl burturúr onkrum av 
teimum yngru spælarunum og 
tryggjaði Víkingi steypið til ognar. 
Taktiskt er einki nýtt undir sólini

SPÆLARAMETING

Víkingur er vinnari og eigari av Stórsteypinum. Steypið hevur 
ikki hægstu raðfesting, men er ein staðfestingin av góða 
arbeiðinum í Víkingi síðani felagsliðið sá dagsins ljós í 2008

GULT TIL SEMIR Hvørt ár hava dómararnir sett fokus á eitt nýtt øki. Í ár 
verður tú millum annað revsaður við gulum kort umgangandi, um tú stillar 
teg fyri, tá hitt liðið hevur fríspark. Tað fekk Semir Hadzibulic at føla í 
Stórsteypadystinum. Nú verður spennandi at síggja, um linjan heldur.

Myndir: Álvur Haraldsen

1 til 6

Strórsteypið til ognar:

VÍKINGUR 
STAÐFESTIR 
SÍNA SØGU

Filip Djordjevic var lívligur á høgrakanti, og bjóðaði fleiri ferð av


